Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒՆԻՍԻ  10-Ի N 977-Ն ՈՐՈՇՄԱՆ 
ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ 

	1․ Տեսչական մարմինների աշխատանքների համակարգման գրասենյակ

	19.12.2022թ.

	
	N /48․56/41607-2022

	Ի պատասխան Ձեր 2022 թվականի դեկտեմբերի 14-ի N 01/20162-2022 գրության՝ «Հայաստանի Հանրապետության կառավարության 2021 թվականի հունիսի 10-ի N 977-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ)  վերաբերյալ հայտնում եմ հետևյալը.
Նախագծի 1-ի կետի 1-ին ենթակետով խմբագրվող 19.1-րդ կետում, ինչպես նաև 1-ի կետի 2-րդ ենթակետով խմբագրվող 24-րդ կետում «համացանցային կայքի» բառերն առաջարկում եմ փոխարինել «swis.trade.gov.am համացանցային կայքէջի» բառերով:

Նախագծի 1-ին կետի 2-րդ և 3-րդ ենթակետերով խմբագրվող 24-րդ և 25-րդ կետերից առաջարկում եմ հանել «, ինչպես նաև արտահանվող երկրի պահանջի դեպքում՝» բառերը, քանի որ առկա է հակասություն վերոնշյալ կետերով սահմանված բացառության հետ, այն է՝ բոլոր փաստաթղթերը ներբեռնվում են էլեկտրոնային եղանակով swis.trade.gov.am համացանցային կայքէջում հասանելի «Միասնական հայտ» համակարգ, իսկ արտահանող երկրի պահանջի դեպքում տրամադրվում են թղթային եղանակով: Նախագծի տրամաբանությունից բխում է, որ արտահանող երկրի պահանջի դեպքում փաստաթղթերը տրամադրվում են թղթային եղանակով, հետևաբար բացակայում է հետագայում դրանց  համակարգ ներբեռնելու անհրաժեշտությունը:
	





Չի ընդունվել։
Քանի որ համապատասխանեցվել է ՀՀ կառավարության 2022 թվականի փետրվարի 17–ի N 167–Ն որոշմամբ հաստատված բովանդակությանը։ 

Չի ընդունվել։
Քանի որ ենթաօրենսդրական ակտով անհրաժեշտ է ամրագրել նաև բացառություն՝ անհաղթահարելի ուժի առկայության, ինչպես նաև արտահանող երկրի պահանջի դեպքում փաստաթղթերը թղթային եղանակով տրամադրելու վերաբերյալ դրույթը, ինչ վերաբերում է ներբեռնելուն, ապա այն բխում է էլեկտրոնային հարթակում տեղեկատվության ամբողջականաությունը ապահովելու անհրաժեշտությունից։ 


	[bookmark: _Hlk115881571]2. ՀՀ սննդամթերքի անվտանգության տեսչական մարմին

	20.12.2022թ.

	
	N 02/06․1/2/14034-2022

	Հայաստանի Հանրապետության վարչապետի 2022 թվականի նոյեմբերի 30-ի N 02/16.11/39269-2022 հանձնարարականի կատարումն ապահովելու նպատակով առաջարկում ենք «Հայաստանի Հանրապետության կառավարության 2021 թվականի հունիսի 10-ի N 977-Ն որոշման մեջ փոփոխություններ կատարելու մասին» որոշման նախագծով փոփոխություններ կատարել նաև Հայաստանի Հանրապետության կառավարության 2015 թվականի հոկտեմբերի 15-ի «Պեստիցիդների ու ագրոքիմիկատների փորձաքննության անցկացման կարգը և պեստիցիդների ու ագրոքիմիկատների ներմուծման և արտահանման մասին եզրակացության ձևերը սահմանելու և Հայաստանի Հանրապետության կառավարության 2007 թվականի հոկտեմբերի 4-ի N 1151-Ն որոշումն ուժը կորցրած ճանաչելու մասին» N 1192-Ն որոշման մեջ:
	


2023 թվականի հունվարի 12–ի ՀՀ էկոնոմիկայի նախարարության N 01/310-2023 գրությամբ «Հայաստանի Հանրապետության կառավարության 2015 թվականի հոկտեմբերի 15-ի N 1192-Ն որոշման մեջ լրացում կատարելու մասին» ՀՀ կառավարության որոշման նախագիծը ներկայացվել է ՀՀ արդարադատության նախարարություն։




	3. Պետական եկամուտների կոմիտե

	22.12.2022թ.

	
	N 01/3-2/93517-2022

	«Հայաստանի Հանրապետության կառավարության 2021 թվականի հունիսի 10-ի N 977 որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) վերաբերյալ հայտնում ենք հետևյալը.
1. Նախագծի 1-ին կետի 5-րդ պարբերությամբ առաջարկում ենք սահմանել, որ արտաքին առևտրի շրջանակներում Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշմամբ (այսուհետ` Որոշում) ներկայացված ապրանքների` ներմուծման և արտահանման համար անհրաժեշտ` նույն որոշմամբ ներկայացված փաստաթղթեր ստանալու համար լիազոր մարմին տեղեկությունները և փաստաթղթերը ներկայացվում են, իսկ լիազոր մարմնի կողմից համապատասխան փաստաթղթերը կամ դրանց տրամադրման մերժման մասին տեղեկատվությունը տրամադրվում են էլեկտրոնային եղանակով` «Հայաստանի Հանրապետության արտաքին առևտրի ազգային մեկ պատուհան էլեկտրոնային հարթակում (www.trade.gov.am) հասանելի «Թույլատվական փաստաթղթեր (sw.gov.am)» համակարգի միջոցով, բացառությամբ անհաղթահարելի ուժի առկայության դեպքերի, երբ դրանք կարող են ներկայացվել թղթային տեսքով: Միաժամանակ, առաջարկում ենք նաև նախատեսել դրույթ համաձայն որի՝ այլ երկրներ ներկայացնելու անհրաժեշտության դեպքում լիազոր մարմնի կողմից համապատասխան փաստաթղթերը կարող են տրամադրվել թղթային տեսքով։
2. Որոշման 1-ին հավելվածի 18-րդ կետը առաջարկում ենք չտարածել վերոնշյալ դեպքերով սահմանված` լիազոր մարմնի կողմից էլեկտրոնային եղանակով տրամադրված համապատասխան փաստաթղթերի համար:
3. Որոշման 1-ին հավելվածի 24-րդ կետով առաջարկում ենք սահմանել, որ լիազոր մարմնի կողմից համապատասխան փաստաթղթերի էլեկտրոնային եղանակով` «Հայաստանի Հանրապետության արտաքին առևտրի ազգային մեկ պատուհան էլեկտրոնային հարթակում (www.trade.gov.am) հասանելի «Թույլատվական փաստաթղթեր (sw.gov.am)» համակարգի միջոցով տրամադրման դեպքերում նշված փաստաթղթերում թույլ տրված տեխնիկական սխալների ուղղումը կատարվում է էլեկտրոնային եղանակով` նշված համակարգի միջոցով:     
4. Որոշման 1-ին հավելվածի 25-րդ կետով առաջարկում ենք սահմանել, որ լիազոր մարմնի կողմից համապատասխան փաստաթղթերի էլեկտրոնային եղանակով` «Հայաստանի Հանրապետության արտաքին առևտրի ազգային մեկ պատուհան էլեկտրոնային հարթակում (www.trade.gov.am) հասանելի «Թույլատվական փաստաթղթեր (sw.gov.am)» համակարգի միջոցով տրամադրման դեպքերում անվավեր ճանաչելու հիմքով նշված փաստաթղթերի հայտնաբերման դեպքում նույն կետով սահմանված գործողությունները կատարվում են էլեկտրոնային եղանակով` նշված համակարգի միջոցով:
5. Նախագծի 1-ին կետի 11-րդ պարբերությամբ առաջարկում ենք սահմանել, որ բեռն արտահանողի կողմից լիազոր մարմնին տեղեկությունները և փաստաթղթերը ներկայացվում են, իսկ լիազոր մարմնի կողմից համապատասխան փաստաթղթերը կամ դրանց տրամադրման մերժման մասին տեղեկատվությունը տրամադրվում են էլեկտրոնային եղանակով` «Հայաստանի Հանրապետության արտաքին առևտրի ազգային մեկ պատուհան էլեկտրոնային հարթակում (www.trade.gov.am) հասանելի «Թույլատվական փաստաթղթեր (sw.gov.am)» համակարգի միջոցով, բացառությամբ անհաղթահարելի ուժի առկայության դեպքերի, երբ դրանք կարող են ներկայացվել թղթային տեսքով: Առաջարկում ենք նաև նախատեսել դրույթ համաձայն որի՝ այլ երկրներ ներկայացնելու անհրաժեշտության դեպքում լիազոր մարմնի կողմից համապատասխան փաստաթղթերը կարող են տրամադրվել թղթային տեսքով։ Միաժամանակ, նշված դրույթները առաջարկում ենք տարածել նաև լիազոր մարմնի կողմից տարանցիկ փոխադրման համար տրամադրվող թույլտվության դեպքերի համար:
6. Նախագծի 2-րդ կետում «www.trade.gov.am համացանցային կայքէջի» բառերը առաջարկում ենք փոխարինել ««Հայաստանի Հանրապետության արտաքին առևտրի ազգային մեկ պատուհան» էլեկտրոնային հարթակում (www.trade.gov.am) հասանելի «Թույլատվական փաստաթղթեր» համակարգի (sw.gov.am)» բառերով` հիմք ընդունելով Հայաստանի Հանրապետության կառավարության 17.02.2022թ. N 167-Ն որոշմամբ սահմանված դրույթները:
	



Ընդունվել է։
Տրվում է պարզաբանում։
Համակարգի միջոցով կտրամադրվի մերժման մասին տեղեկատվությունը: 














Չի ընդունվել։
Քանի որ նախագծով Որոշման 1-ին հավելվածի 18-րդ կետի վերաբերյալ դրույթ չէր նախատեսվել։

Ընդունվել է։

Ընդունվել է։
Տրվում է պարզաբանում։
Նույն համակարգի միջոցով կտրամադրվի մերժման մասին տեղեկատվությունը, ինչ վերաբերում է տարանցիկ փոխադրման համար տրամադրվող թույլտվության դեպքերին, ապա նախագծով նախատեսված դրույթները՝ անասնաբուժական ուղեկցող փաստաթղթերը վերբերում են և ներմուծմանը և արտահանամանը և տարանցիկ փոխադրմանը:  







Ընդունվել է։


	4. ՀՀ  ֆինանսների նախարարություն
	27.12.2022թ.

	
	N 01/2-1/22668-2022

	Ս.թ. դեկտեմբերի 15-ի Ձեր թիվ 01/20162-2022 գրությամբ ներկայացված՝ «Հայաստանի Հանրապետության կառավարության 2021 թվականի հունիսի 10-ի թիվ 977-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	

	5. ՀՀ արդարադատության նախարարություն
	09.02.2023թ․

	
	N 01/27.2/6701/2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2021 թվականի հունիսի 10-ի N 977-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ

1. «Հայաստանի Հանրապետության կառավարության 2021 թվականի հունիսի 10-ի N 977-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում անհրաժեշտ է հղում կատարել նաև «Նորմատիվ իրավական ակտերի մասին» օրենքի 34-րդ հոդվածի 6-րդ մասին՝ նկատի ունենալով այն հանգամանքը, որ  Հայաստանի Հանրապետության կառավարության 2021 թվականի հունիսի 10-ի N 977-Ն որոշումը դեռևս ուժի մեջ չի մտել:
2. Նախագծի 1-ին կետում «հանրապետության» բառն անհրաժեշտ է փոխարինել «Հանրապետության» բառով:
3. Նախագծում ենթակետերի համարակալումն անհրաժեշտ է շտկել, մասնավորապես՝ 2-րդ, 3-րդ և 4-րդ ենթակետերը նախատեսել Նախագծի 1-ին կետի 1-ին ենթակետով խմբագրվող 1-ին կետի ենթակետերի տեսքով՝ ապահովելով դրանց հերթական համարակալումը, ինչպես նաև 5-րդ ենթակետի համարակալումը վերանայել, քանի որ այն, ըստ էության, հանդիսանում է Նախագծի 1-ին կետի 2-րդ ենթակետ:
Սույն դիտողությունը բխում է «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթներից, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
4. Նախագծի 1-ին կետի 1-ին ենթակետով խմբագրվող 1-ին կետում «այսուհետ՝ հավելված)» բառերը, իսկ դրա 1-ին կետի 2-րդ, 3-րդ և 4-րդ ենթակետերում «հավելվածի» բառն առաջարկում ենք հանել:
5. Նախագծի 1-ին կետի 2-րդ ենթակետով խմբագրվող 19.1-ին կետում անհրաժեշտ է հստակեցնել, թե որ դեպքերն են դիտարկվելու որպես անհաղթահարելի ուժ՝ նկատի ունենալով իրավական որոշակիության սկզբունքի պահանջները:
Նույն դիտողությունը վերաբերում է նաև Նախագծի 1-ին կետի 3-րդ, 4-րդ և 5-րդ ենթակետերին:
6. Նախագծի 1-ին կետի 4-րդ ենթակետում «տրամադրվում է» բառերն անհրաժեշտ է փոխարինել «տրամադրվում են» բառերով:  
Նույն դիտողությունը վերաբերում է նաև Նախագծի 1-ին կետի 5-րդ ենթակետին:
7. Նախագծի 1-ին կետի 5-րդ ենթակետում «3-րդ կետի 1.1 կետը» բառերն անհրաժեշտ է փոխարինել «3-րդ կետով լրացված 1.1-ին կետը» բառերով:
8. Նախագծով նախատեսվող կարգավորումներում համացանցային կայքէջերի անվանումներն անհրաժեշտ է վերանայել՝ համապատասխանեցնելով Հայաստանի Հանրապետության կառավարության 2021 թվականի հունիսի 10-ի N 977-Ն որոշման մեջ առկա անվանմանը, մասնավորապես՝ Նախագծում հիշատակվում են «(www.trade.gov.am)» և «(sw.gov.am)» կայքէջերը, մինչդեռ որոշմամբ առկա են միայն «swis.trade.gov.am» կայքէջի վերաբերյալ կարգավորումներ:
	





Ընդունվել է։

Ընդունվել է։


Չի ընդունվել։
Քանի որ համապատասխանեցվել է ՀՀ կառավարության 2022 թվականի փետրվարի 17–ի N 167–Ն որոշմամբ հաստատված բովանդակությանը։ 


	6. ՀՀ վարչապետի աշխատակազմ

	31.03.2023թ․ 

	
	N 02/16.11/10612-2023

	ՖԻՆԱՆՍԱՏՆՏԵՍԱԳԻՏԱԿԱՆ ՎԱՐՉՈՒԹՅԱՆ
ԵԶՐԱԿԱՑՈՒԹՅՈՒՆ
«ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒՆԻՍԻ 10-Ի N 977-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ՎԵՐԱԲԵՐՅԱԼ


      Նախագծի փաթեթի վերաբերյալ հայտնում ենք հետևյալը՝
1. Առաջարկում ենք հիմնավորման մեջ համակարգի անվանումը խմբագրել՝ «Միասնական հայտ»-ի փոխարեն նշելով «Թույլատվական փաստաթղթեր»՝ հաշվի առնելով ՀՀ կառավարության 17.02.2022 թվականի թիվ 167-Ն որոշմամբ կատարված համապատասխան փոփոխությունները:
2. Նախագծի 1-3-րդ կետերով  նախատեսվում է նաև, որ «...Էլեկտրոնային հարթակի վերականգնվելուց հետո անվտանգության սերտիֆիկատները կամ համապատասխանության տեղեկանքը ներբեռնվում են «Թույլատվական փաստաթղթեր» (sw.gov.am) համակարգ։»: Առաջարկում ենք քննարկել և հստակեցնել, թե համապատասխան փաստաթղթերն ում կողմից են ներբեռնվելու նշված համակարգ:
3. Նախագծի նոր խմբագրությամբ շարադրվող 25-րդ կետի 2-րդ նախադասությամբ ներկայացված ձևակերպումից պարզ չէ հետևյալը՝ Էլեկտրոնային հարթակի վերականգնվելուց հետո անվտանգության սերտիֆիկատները կամ համապատասխանության տեղեկանքն են արդյո՞ք ներբեռնվում համակարգ, թե՝ դրանց անվավեր ճանաչված տարբերակները: Առաջարկում ենք քննարկել և հստակեցնել: 
4. Նախագծի նոր խմբագրությամբ շարադրվող 19.1 կետով նախատեսվում է, որ համապատասխան փաստաթղթերի՝ «Թույլատվական փաստաթղթեր» (sw.gov.am) համակարգի միջոցով ներկայացնելու պահանջը չի տարածվում (սահմանվել են բացառություններ) ՀՀ կառավարության 2010 թվականի հոկտեմբերի 21-ի թիվ 1499-Ն որոշման (այսուհետ՝ որոշում) N 1, 2, 3 և 5 ձևերի վրա: Միաժամանակ համաձայն գործող որոշման N 1 հավելվածի 18-րդ կետի՝ «Անասնաբուժական ուղեկցող փաստաթղթերը՝ բացառությամբ N 5 ձևի անասնաբուժական վկայականի, անվտանգության սերտիֆիկատները կամ համապատասխանության տեղեկանքը լրացվում են ձեռագրով կամ տպագիր:»: Նախագծի 19.1 և գործող որոշման 18-րդ կետի միջև առկա տարընկալումները (հնարավոր հակասությունները) բացառելու նպատակով՝ առաջարկվում է քննարկել նաև որոշման 18-րդ կետը (առկայության դեպքում՝ նաև վերջինիս հետ փոխկապակցված այլ դրույթները ևս) խմբագրելու հարցը: 
5. Հաշվի առնելով ՀՀ կառավարության 2010 թվականի սեպտեմբերի 21-ի թիվ 1442-Ն որոշմամբ հաստատված Հավելվածի 7 և 35-րդ կետերում համապատասխան փաստաթղթերի ներկայացման գործընթացին վերաբերող կարգավորումները (առ այն, որ դրանք ներկայացվում են էլեկտրոնային եղանակով, բացառությամբ՝ անհաղթահարելի ուժի և այլ երկրի կողմից թղթային եղանակով պահանջվող դեպքերի) և Նախագծի 2-րդ ենթակետով նշված որոշման 1.1 կետով իրականացվող և կրկին փաստաթղթերի ներկայացման գործընթացի կարգավորմանն ուղղված փոփոխությունը՝ առաջարկում ենք քննարկել՝ միևնույն գործընթացի կարգավորմանն ուղղված տարաբնույթ ձևակերպումներից խուսափելու հարցը:

	7. Տեսչական մարմինների աշխատանքների համակարգման գրասենյակ

	17.05.2023թ․

	
	N /48.56/16573-2023

	Ի պատասխան Ձեր 2023 թվականի մայիսի 5-ի N 01/8381-2023 գրության՝ «Հայաստանի Հանրապետության կառավարության 2021 թվականի հունիսի 10-ի N 977-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ)  վերաբերյալ հայտնում եմ հետևյալը.
Նախագիծն առաջարկում եմ համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին:
Նախագծի 1-ին կետի 2-րդ, 3-րդ և 4-րդ ենթակետերի իրավակարագավորումների համաձայն՝ «Հայաստանի Հանրապետության արտաքին առևտրի ազգային մեկ պատուհան» էլեկտրոնային հարթակում (www.trade.gov.am) հասանելի «Թույլատվական փաստաթղթեր» (sw.gov.am) համակարգի միջոցով բոլոր հայտերը, ենթահայտերը, դիմումները և ուղեկցող փաստաթղթերը տրամադրվում են բացառապես էլեկտրոնային եղանակով՝ բացառությամբ անհաղթահարելի ուժի առկայության, արտահանվող երկրի պահանջի դեպքերում, թղթային եղանակով։ Միևնույն ժամանակ, վերոնշյալ ենթակետերով սահմանվում է նաև, որ Էլեկտրոնային հարթակի վերականգնվելուց հետո համապատասխանության տեղեկանքը ներբեռնվում է «Թույլատվական փաստաթղթեր» (sw.gov.am) համակարգ: Վերոգրյալից պարզ չէ ինչո՞ւ է էլեկտրոնային հարթակի վերականգնումից հետո համապատասխանության տեղեկանքը ներբեռնվում համակարգ, ո՞ր հայտին կամ ենթահայտին է այն կցվում, եթե Նախագծով  սահմանված բացառություններում հստակ նշվում է, որ անհաղթահարելի ուժի առկայության, արտահանվող երկրի պահանջի դեպքերում, հայտերը, ենթահայտերը, դիմումները և ուղեկցող փաստաթղթերը տրամադրվում են թղթային եղանակով։ 

	Պետական եկամուտների կոմիտե


	

	
	2023 թվականի մայիսի 5-ի N 01/8381-2023 գրությամբ ներկայացված «Հայաստանի Հանրապետության կառավարության 2021 թվականի հունիսի 10-ի N 977-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ ս/թ մայիսի 29–ի դրությամբ կարծիք չի ստացվել։

	8. Պետական եկամուտների կոմիտե

	02.06.2023թ․

	
	N 01/3-2/33418-2023

	«Հայաստանի Հանրապետության կառավարության 2021 թվականի հունիսի 10-ի N 977 որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) վերաբերյալ հայտնում ենք հետևյալը.
1. Նախագծի 1-ին կետի 6-րդ և 12-րդ պարբերություններով սահմանված է, որ արտահանվող երկրի պահանջի դեպքում համապատասխան փաստաթղթեր ստանալու համար լիազոր մարմին ներկայացվող փաստաթղթերը և տեղեկությունները ներկայացվում են, իսկ լիազոր մարմնի կողմից նշված փաստաթղթերը տրամադրվում են թղթային տեսքով: Առաջարկում ենք նշված դրույթները նախատեսել միայն  լիազոր մարմնի կողմից տրամադրվող համապատասխան փաստաթղթերի նկատմամբ,
2. Նախագծի 1-ին կետի 12-րդ պարբերությամբ սահմանված դրույթները առաջարկում ենք նախատեսել նաև լիազոր մարմնի կողմից տարանցիկ փոխադրման համար տրամադրվող թույլտվության դեպքերի համար:

Չի ընդունվել։
Քանի որ նախագծով նախատեսված 2)–րդ կետի «1.1» դրույթը վերաբերում է ներմուծմանը, արտահանամանը և տարանցիկ փոխադրմանը (ՀՀ կառավարության 2010 թվականի հոկտեմբերի 21–ի N 1442–Ն որոշում):  

	9. Պետական եկամուտների կոմիտե

	26.06.2023թ․

	
	N 01/3-2/38652-2023

	«Հայաստանի Հանրապետության կառավարության 2021 թվականի հունիսի 10-ի N 977-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք, որ առաջարկություններ չունենք։
	



